
	1. 
	ՀՀ ֆինանսների նախարա​րություն
12.04.2017 թվական
№ 01/11-1/6505-17 գրություն
	Նախագծով հաստատված հավելվածի 3-րդ կետի համաձայն` խոշտանգումից տուժած անձանց հոգեբանական ծառայություններ տրամադրում է հոգեբանական ծառայություններ մատուցող մասնագիտական կենտրոնը, իսկ 4-րդ կետի համաձայն` խոշտանգումից տուժած անձանց հոգեբանական ծառայությունները տրամադրվում են անվճար հիմունքներով: Հաշվի առնելով այն հանգամանքը, որ Նախագծին կից ներկայացված տեղեկանքի համաձայն` Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում եկամուտների կամ ծախսերի ավելացում կամ նվազեցում չի նախատեսվում` առաջարկում ենք Նախագծում հստակեցնել վերոնշյալ կենտրոնի կարգավիճակը և վերջինիս գործունեության ֆինանսավորման աղբյուրները: 

Միաժամանակ տեղեկացնում ենք, որ Նախագծի վերաբերյալ վերջնական դիրքորոշում հնարավոր կլինի հայտնել վերոնշյալ տեղեկատվության առկայության պարագայում:
	Չի ընդունվել:
	Ներկա պահին խոշտանգումից տուժած անձանց հոգեբանական օգնություն տրամադրելու հարցում ՀՀ արդարադատության նախարարությունը պայմանավորվածություն է ձեռք բերել Երևանի պետական համալսարանի կիրառական հոգեբանության կենտրոնի հետ: ՀՀ կառավարության համապատասխան որոշման նախագծի ընդունումից հետո ԵՊՀ-ի հետ կնքվելու է համագործակցության հուշագիր, որն էլ կլինի Կենտրոնի մասնագետների կողմից անվճար հիմունքներով խոշտանգումից տուժած անձանց հոգեբանական ծառայություններ տրամադրելու անհրաժեշտ նախապայմանն ու հիմքը:

	2. 
	ՀՀ ԿԱ ՀՀ ոստիկանություն

07.04.2017 թվական

№  24/812 գրություն

	Դիտողություններ և առաջարկություններ չկան:
	
	

	3. 
	ՀՀ ԿԱ ազգային անվտան​գության ծառայություն

14.04.2017 թվական

№ 11/306 գրություն


	Դիտողություններ և առաջարկություններ չկան:
	
	

	4. 
	ՀՀ գլխավոր դատախա​զութ​​յուն
13.04.2017 թվական

№ 04/3138-17 գրություն
	Դիտողություններ և առաջարկություններ չկան:
	
	

	5. 
	ՀՀ քննչական կոմիտե

25.04.2017 թվական

№  05/22/2917-17 գրություն
	Դիտողություններ և առաջարկություններ չկան:
	
	

	6. 
	ՀՀ հատուկ քննչական ծա​ռա​յություն

10.04.2017 թվական

№  18-2430գ-17 գրություն


	Նախագծի որևէ կետում մատնանշված չէ հոգեբանական ծառայությունների տրամադրման կոնկրետ ժամկետները: Գտնում ենք, որ Նախագիծն էականորեն կշահեր, եթե դրանում հիշյալ հարցն առավել համակողմանի կարգավորվեր: Առավել ևս, երբ հոգեբանական ծառայությունների կարիք ունեցող անձինք առավել հաճախակի կարիք են զգում օպերատիվ և արագ մասնագիտական արձագանքի, ինչը չափազանց կարևոր է նրանց հոգեհուզական նախապատվելի ներդաշնակությունն ապահովելու իմաստով:
	Չի ընդունվել:
	Նախագծով առաջարկվող կարգավորումներում իրականում առկա է հոգեբանական ծառայությունների տրամադրման կոնկրետ ժամանակահատված: Մասնավորապես, Կարգի 8-րդ կետում արձանագրված է, որ խոշտանգումից տուժած անձանց հոգեբանական ծառայությունները տրամադրվում են ենթադրյալ խոշտանգման մասին Կենտրոնին գրավոր հայտնելուց հետո՝ ողջամիտ ժամկետում: Իսկ ինչ վերաբերում է հոգեբանական ծառայությունների տրամադրման տևողությանը, ապա այդ հարցը թողնված է հոգեբանական ծառայություններ մատուցող մասնագետի հայեցողությանն այնքանով, որքանով վերջինս, ախտորոշելով տուժողի հոգեվիճակը, իր մասնագիտական հմտությունների տեսանկյունից կորոշի՝ ինչ տևողությամբ և պարբերականությամբ հոգեբանական ծառայություններ են բավարար կոնկրետ անձին՝ ամբողջական վերականգնվելու համար:

	
	
	Նախագծի 5-րդ կետում առաջարկում ենք «կազմակերպվում է» բառերից հետո լրացնել «և իրականացնում է» բառերը՝ նկատի ունենալով, որ Կենտրոնի մասնագետը ոչ միայն պետք է կազմակերպի, այլ նաև անմիջականորեն իրականացնի համապատասխան անձի հոգեբանական սպասարկումը: 
	Չի ընդունվել:
	Կարգի 5-րդ կետում օգտագործվող «տրամադրում» եզրույթը ողջամտորեն ենթադրում է նաև «իրականացում»՝ հաշվի առնելով տուժողի հոգեվիճակի ախտորոշման հիման վրա կազմված հոգեբանական ծառայությունների տրամադրման անհատական ծրագիրը:

	
	
	Հատկանշական է, որ Նախագծում առանձին չի կարգավորվել խոցելի խմբերի՝ կանանց, անչափահասներին տրամադրվող հոգեբանական ծառայությունների իրականացման կարգը: Նախագիծն էական կշահեր, եթե նշված հարցերի մասով առկա լիներ տարբերակված իրավա​կար​գա​վորում:
	Չի ընդունվել:
	Նախագծի կարգավորման առարկան սահմանափակվում է հոգեբանական ծառայություններ տրամադրելու գործընթացի կազմակերպմամբ: Իսկ ոչ միայն խոցելի խմբերի, այլև ցանկացած ենթադրյալ տուժողի հոգեբանական ծառայությունների տրամադրումը կազմակերպվելու և իրականացվելու է մասնագետի կողմից մշակված անհատական ծրագրի շրջանակներում՝ ըստ տուժողի հոգեվիճակի ախտորոշման: Այս պայմաններում, ենթադրյալ տուժողներին ըստ խմբերի տեսակավորելը և դրա հիման վրա հոգեբանական ծառայություններ տրամադրելու առանձին կարգավորումները նախատեսելը կորցնում է իր արդիականությունը: 

	
	
	Նպատակահարմար կլիներ նաև ուղղակիորեն ամրագրել, որ խոշտանգումից տուժած անձանց հոգեբանական ծառայություններ մատուցելու համար դիմում կարող են ներկայացնել խոշտանգումից տուժած անձի ներկայացուցիչները, ովքեր իրենց կարգավիճակով շատ ավելի շահագրգիռ կարող են լինել տուժած անձանց համարժեք ռեաբիլիտացիայի ապահովման գործընթացում:
	Չի ընդունվել:
	Կարգի 9-րդ կետի 4-րդ ենթակետը սահմանում է, որ խոշտանգումից տուժած անձանց հոգեբանական ծառայություն տրամադրելու համար իրավասու են դիմել այլ շահագրգռ անձինք: «Այլ շահագրգիռ անձինք» ձևակերպումը բավական լայն է, որի մեջ ներառվում են նաև խոշտանգումից տուժած անձի ներկայացուցիչները:

	7. 
	ՀՀ մարդու իրավունքների պաշ​տպանի գրասենյակ

25.04.2017 թվական

№ 01/14.4/1392-17 գրութ​յուն
	Ըստ Նախագծի 3-րդ կետի՝ խոշտանգումից տուժած անձանց հոգեբանական ծառայություններ տրամադրում է հոգեբանական ծառայություններ մատուցող մասնագիտական կենտրոնը (այսուհետ՝ Կենտրոն):

Մինչդեռ, պարզ չէ, թե հոգեբանական ծառայություններ մատուցող ինչ կենտրոնի մասին է խոսքը, ինչ կարգավիճակ ունի Կենտրոնը կամ որ գերատեսչության ենթակայությամբ է գործելու:

Անհրաժեշտ է սահմանել նաև Կենտրոնի ստեղծման և գործունեության կարգը, այդ թվում՝ հոգեբանական ծառայությունների տրամադրումը մերժելու հիմքերը, ինչպես նաև պարտականությունները չկատարելու կամ ոչ պատշաճ կատարելու դեպքում հոգեբանական ծառայություններ տրամադրող մասնագետներին պատասխանատվության ենթարկելու հարցերը:

Ուստի, առաջարկում ենք Նախագծում կատարել Կենտրոնի կարգավիճակը հստակեցնող և ստեղծման ու գործունեության կարգը սահմանող անհրաժեշտ լրացումներ:
	Չի ընդունվել:
	Կարգում հոգեբանական ծառայություններ տրամադրող Կենտրոնի կարգավիճակը որպես այդպիսին չի կոնկրետացվել՝ նկատի ունենալով, որ նման ծառայություններ մատուցելու հուշագիր կամ պայմանագիր կարող է կնքվել հոգեբանական ծառայություններ մատուցող մի քանի հաստատությունների (կենտրոնների) հետ: Ներկա պահին նման ծառայությունների մատուցման նպատակով պայմանավորվածություն է ձեռք բերվել ԵՊՀ կիրառական հոգեբանության կենտրոնի հետ, որի կապակցությամբ առաջիկայում ԵՊՀ-ի հետ կնքվելու է համագործակցության հուշագիր: Խնդրո առարկա կենտրոնները, որպես կանոն, կազմակերպվելու և գործելու են պետական մարմինների ենթակայությունից դուրս, ինչի արդյունքում ապահովվելու է դրանց աշխատանքի արդյունավետությունը՝ գործունեության անկախության տեսանկյունից:
Ինչ վերաբերում է ՀՀ կառավարության որոշմամբ հաստատվող Կարգում Կենտրոնի ստեղծման և գործունեության կարգի սահմանմանը, ապա, ինչպես նշվեց, ներկա պահին խնդրո առարկա հարցի շրջանակներում համագործակցություն է նախատեսվում ԵՊՀ կիրառական հոգեբանության կենտրոնի հետ, որի գործունության կարգն ու պայմաններն արդեն իսկ առկա են: Բացի այդ, Կարգի նպատակը նման կենտրոնների ստեղծմանն ու գործունեությանը չի վերաբերում:

Խոսելով հոգեբանական ծառայություններ տրամադրող մասնագետի պատասխանատվության մասին` պետք է փաստել հետևյալը: Նախ, ներկա փուլում հոգեբանական ծառայությունները տրամադրվելու են անվճար հիմունքներով, այսինքն` ծառայություններ տրամադրելու համար պետական բյուջեից գումար չի հատկացվելու: Բացի այդ, խոշտանգումից ենթադրյալ տուժած անձանց հոգեբանական ծառայությունների տրամադրումը ստանձնել է ԵՊՀ կիրառական հոգեբանության կենտրոնը: Հետևաբար, կառուցակարգի ներդրման ներկա փուլում խոսք չի կարող լինել մասնագետի իր պարտականությունները չկատարելու կամ ոչ պատշաճ կատարելու, համապատասխանաբար` նաև դրա համար վրա հասնող պատասխանատվության մասին:
Ինչ վերաբերում է հոգեբանական ծառայությունների տրամադրման մերժելու հիմքերին, ապա ինչպես ամրագրված է Կարգի 17-րդ կետում, նախքան ծառայությունների տրամադրման անհատական ծրագիր կազմելը խոշտանգումից տուժած անձը ենթարկվում է ախտորոշման` պարզելու համար խոշտանգման արդյունքում վերջինիս պատճառված հոգեկան տառապանքը, ինչպես նաև հոգեվիճակը: Դրանից հետո, ըստ հոգեկան տրավմայի առկայության, կազմվում է անհատական ծրագիր, որի շրջանակներում մասնագետն աշխատում է զոհի հետ: 

	
	
	Նախագծի 5-րդ կետի համաձայն՝ խոշտանգումից տուժած անձանց հոգեբանական ծառայությունների տրամադրումը կազմակերպվում է Կենտրոնում՝ համապատասխան մասնագետի կողմից:

Սույն ձևակերպումը, սակայն, չի արտացոլում խոշտանգումից տուժած անձանց հոգեբանական ծառայություններ մատուցող անձանց պատրաստվածությանը ներկայացվող պահանջները:

Կարևորելով «Խոշտանգումից տուժած անձանց հոգեբանական ծառայություններից օգտվելու կարգը և պայմանները հաստատելու մասին» Հայաստանի Հանրապետության կառավարության որոշման նախագծի անհրաժեշտությունը՝ հարկ է նշել, որ այդ օգնության բարձր արդյունավետության ապահովման նպատակով պետք է մշակել հոգեբանական ծառայություններ մատուցող անձանց պատրաստվածությանը ներկայացվող չափանիշներ:

Որպես պարտադիր չափանիշներ կարող են առանձնացվել հոգեբանական ծառայություններ մատուցող անձանց վերապատրաստումը «Խոշտանգումների և այլ դաժան, անմարդկային կամ արժանապատվությունը նվաստացնող վերաբերմունքի կամ պատժի մասով արդյունավետ քննության իրականացման և փաստաթղթավորման մասին Ստամբուլյան արձանագրության» լույսի ներքո, ինչպես նաև խոշտանգումից տուժած անձանց հետ աշխատելու հմտությունների և փորձի առկայությունը:

Ելնելով վերոգրյալից՝ առաջարկում ենք Նախագծը լրացնել հոգեբանական ծառայություններ մատուցող անձանց պատրաստվածությանը ներկայացվող հստակ չափանիշներով:
	Չի ընդունվել:
	ԵՊՀ Կիրառական հոգեբանության կենտրոնի հետ բանակցությունների արդյունքում պարզ է դարձել, որ Կենտրոնում աշխատում են մասնագիտացված կադրեր՝ Ստամբուլյան արձանագրության պահանջների իմացությամբ: Բացի այդ, կադրերի շարունակական վերապատրաստման դրույթ նախատեսվելու է ստորագրվելիք Հուշագրի տեքստում:

	
	
	Նախագծի 7-րդ կետի համաձայն՝ Նախագծի 6-րդ կետում նշված դեպքում Կենտրոնի մասնագետի անվտանգությունն ապահովում է տուժողի գտնվելու վայրի վարչակազմը:

Վերոհիշյալ ձևակերպումից պարզ չէ, թե ում կողմից պետք է ապահովվի Կենտրոնի մասնագետի անվտանգությունն այն դեպքում, երբ տուժողի գտնվելու վայրում առկա չէ վարչակազմ (օրինակ՝ տուժողը գտնվում է տանը):

Այսպիսով, առաջարկում ենք հստակեցնել Կենտրոնի մասնագետների անվտանգությունն ապահովելու պարտականությունը կրողների շրջանակը:


	Չի ընդունվել:
	Տեղեկացնում ենք, որ խոսքն այն դեպքերի մասին է, երբ տուժողը գտնվում է այս կամ այն հաստատությունում և ողջամտորեն ենթադրվում է, որ մասնագետի անվտանգությունն ապահովելու խնդիր կարող է առաջանալ (քրեակատարողական հիմնարկ, հոգեբուժարան, հատուկ մասնագիտացված կրթական հաստատություններ և այլն): Ավելին, Կարգով չի նախատեսվում, որ որևէ հսկողության տակ չգտնվող և ազատ տեղաշարժվելու հնարավորություն ունեցող ենթադրյալ տուժողին ծառայություններ են մատուցվելու վերջինիս գտնվելու վայրում:

	
	
	Նախագծի 8-րդ կետի համաձայն՝ խոշտանգումից տուժած անձանց հոգեբանական ծառայութ​յունները տրամադրվում են ենթադրյալ խոշտանգման մասին Կենտրոնին գրավոր հայտնելուց հետո՝ ողջամիտ ժամկետում:

Ըստ Նախագծի 10-րդ կետի՝ այն դեպքում, երբ հոգեբանական ծառայություն ստանալու համար միաժամանակ ներկայացվել է մեկից ավելի դիմում, ապա Կենտրոնի մասնագետները, գնահատելով խոշտանգումից տուժած անձանց կարիքները և հոգեբանական վիճակը, ծառայությունը տրամադրում են ըստ տուժողի վիճակից բխող առաջնահերթությունների՝ կազմելով ծառայությունների տրամադրման ժա​մա​նա​կացույց:

Հիշյալ կետերի ձևակերպումների դեպքում չի բացահայտվում, թե ինչ չափանիշներ են դրվելու ողջամիտ ժամկետի պահանջի իրացման հիմքում: Նշված խնդրի լուծմանը հնարավոր է հասնել 8-րդ և 10-րդ կետերի միավորմամբ՝ ողջամիտ ժամկետը գնահատելով տուժողի վիճակից բխող առաջնահերթությամբ և Կենտրոնին հասանելի ռեսուրսներով:

Ուստի առաջարկվում է Նախագծում իրակա​նաց​նել համապատասխան փոփոխություն​ներ՝ կատար​ված նկատառումներ լույսի ներքո:
	Չի ընդունվել:
	Բոլոր այն դեպքերում, երբ հոգեբանական ծառայություններ ստանալու միաժամանակ մեկից ավելի դիմումներ են ներկայացվել, Կենտրոնի մասնագետը, նախ ախտորոշելով ենթադրյալ տուժողին, ըստ վերջինիս հոգեվիճակի, յուրաքանչյուր անհատական տուժողի համար կազմելու է անհատական ծրագիր՝ ըստ ենթադրյալ տուժողների առաջնահերթությունների:

Նկատի ունենալով վերջին տարիների վիճակագրությունը՝ խոշտանգման հանցակազմի քրեականացումից հետո ձևավորված պրակտիկայի շրջանակներում օբյեկտիվորեն դեռ նման իրավիճակ չի եղել, խոշտանգման զանգվածային դեպքեր չեն արձանագրվել: Կիսում ենք բարձրացված մտահոգությունը, բայց անհրաժեշտ է փաստել, որ սույն Կարգում խնդիրը կարգավորող վերաբերելի դրույթի խմբագրման անհրաժեշտությունը և ծավալներն առավել կհստակեցվեն հետագայում Կարգի դրույթների կիրառման արդյունքում ձևավորված պրակտիկայի վերլուծության հիման վրա:

	
	
	Նախագծի 9-րդ կետի համաձայն՝ Խոշտանգումից տուժած անձանց հոգեբանական ծառայություն տրամադրելու համար կարող են դիմել հետևյալ անձինք՝

1) խոշտանգումից տուժած անձը.

2) վարույթն իրականացնող մարմինը.

3) խոշտանգումից տուժած անձի մերձավոր ազգականները.

4) այլ շահագրգիռ անձինք:

Նշված ձևակերպումը չի համապատասխանում իրավական որոշակիության սկզբունքին, որի պայմաններում հնարավոր չէ հստակ բացահայտել իրավական նորմի բովանդակությունը և դրան համապատասխան իրավակիրառ պրակտիկա ձևավորելու մշակույթը:

Հարկ է առանձնացնել նաև, որ «Մարդկանց թրաֆիքինգի և շահագործման ենթարկված անձանց նույնացման և աջակցության մասին» ՀՀ օրենքում հստակ առանձնացված են նախանույնացում իրականացնելու և հայտնաբերված անձանց նույնացման նպատակով նույնացման հանձնաժողովին ներկայացնելու համար իրավասու մարմինները, որպիսիք են հանդիսանում՝ գործընկեր հասարակական կազմակերպությունները, Հայաստանի Հանրապետության աշխատանքի և սոցիալական հարցերի նախարարությունը և Հայաստանի Հանրապետության ոստիկանությունը:

Մինչդեռ, «այլ շահագրգիռ անձինք» ձևակերպումը չափազանց անորոշ է, որը կարող է տարաբնույթ մեկնաբանության տեղիք տալ:

Ելնելով վերոգրյալից՝ առաջարկում ենք հստակ սահմանել խոշտանգումից տուժած անձանց հոգեբանական ծառայություն տրամադրելու համար դիմելու լիազորություն ունեցող անձանց և մարմինների կանխատեսելի և որոշակի շրջանակ:

Միաժամանակ, բաց է մնում այն հարցը, թե արդյոք Կենտրոնը կարող է մերժել հոգեբանական օգնություն տրամադրելու վերաբերյալ դիմումը, թե պարտավոր է օգնություն տրամադրել Կենտրոնին դիմած ցանկացած անձի:

Նման մոտեցում որդեգրելու պարագայում անհրաժեշտ է իրականացնել Կենտրոնի հնարավոր ծանրաբեռնվածության գնահատում՝ ապահովելու համար Կենտրոնի առջև դրված խնդիրների պատշաճ իրացումը:
	Չի ընդունվել:
	Նախագծում օգտագործվող «այլ շահագրգիռ անձինք» հասկացությունը բավական լայն է և ցանկացած անձի դիմումի հիման վրա ծառայություններ մատուցող կենտրոնը սկսելու է գործընթացը, գոնե ախտորոշման փուլը, հասկանալու համար անձի մոտ հոգեկան տրավմայի առկայությունը և անհրաժեշտության դեպքում հետագա քայլեր ձեռնարկել:  

 

	8. ժ
	ՀՀ փաստաբանների պա​լատ
04.05.2017 թվական

№  01/02/531-17 գրություն


	Նախագիծը մշակվել է ի կատարումն ՀՀ քաղաքացիական օրենսգրքի 1087.3-րդ հոդվածի: Իսկ ՀՀ քաղաքացիական օրենսգրքի նշված հոդվածում տրվում է «խոշտանգումից տուժած» անձ ձևակերպման բովանդակությունը: Մինչդեռ, Նախագծում, մասնավորապես, դրա հավելվածի 6-րդ, 7-րդ և 10-րդ կետերում «խոշտանգումից տուժած անձ» հասկացության հետ միաժամանակ օգտագործվում է «տուժող» ձևակերպումը, ինչը կարող է տարաբնույթ մեկնաբանությունների առիթ հանդիսանալ: Մասնավորապես, հնարավոր է շփոթության հանգեցնի ՀՀ քրեական դատավարության օրենսգրքով սահմանված «տուժողի» կարգավիճակում գտնվող սուբյեկտի հետ, ով որևէ կերպ չի նույնանում ՀՀ քաղաքացիական օրենսգրքի 1087.3-րդ հոդվածով սահմանված «խոշտանգումից տուժած անձ» սուբյեկտի հետ:
Հետևաբար, գտնում ենք, որ Նախագծի տեքստում, մասնավորապես, դրա հավելվածի 6-րդ, 7-րդ և 10-րդ կետերում առկա է «տուժող» հասկացության վերաձևակերպման անհրաժեշ​տութ​յուն, և իրավական որոշակիության սկզբունքի ապահովման նկատառումից ելնելով՝ անհրաժեշտ է Նախագծի տեքստում վերոգրյալ սուբյեկտին բնորոշել միևնույն հասկացությամբ՝ «հանցագոր​ծոթյունից տուժած անձ», որն ամբողջությամբ արտացոլում է նշված սուբյեկտի կարգավիճակի բովանդակությունը և տրված է ՀՀ քաղաքացիական օրենսգրքի համապատասխան հոդվածում:
	Չի ընդունվել:
	Նկատի ունենալով, որ «տուժող» հասկացությունը ոչ քրեադատավա​րական իմաստով օգտագործվում է խոշտանգումից տուժած անձանց փոխհատուցման հասկացությանը, բովանդակությանը, կարգին ու պայմաններին նվիրված ՀՀ քաղաքացիական օրենսգրքի 1087.3 հոդվածում՝ ուստի որևէ շփոթ առաջանալու հիմքեր և մտավախություն առկա չէ:

	
	
	Նախագծի տեքստում, մասնավորապես, դրա հավելվածի 12-րդ կետում, օգտագործվում է նաև մեկ այլ եզրույթ, այն է՝ «հոգեբանական օգնություն»: Մինչդեռ, նման հասկացություն սահմանված չէ ո՛չ ՀՀ քաղաքացիական օրենսգրքի 1087.3-րդ հոդվածով, ո՛չ էլ Նախագծով, իսկ ՀՀ քաղաքացիական օրենսգրքի վերոգրյալ հոդվածով խոսվում է միայն հոգեբանական ծառայություններ տրամադրելու մասին: Հարց է առաջանում՝ եթե խոսքը նույն հոգեբանական ծառայություն մատուցելու մասին է, ապա որն է այլ հասկացությամբ բնորոշելու տրամաբանությունն ու հիմնավորումը: Ավելին, «Իրավական ակտերի մասին» ՀՀ օրենքի 36-րդ հոդվածի 4-րդ մասի հստակ պահանջն է՝ միևնույն հասկացությունը սահմանելիս կամ միևնույն միտքն արտահայտելիս կիրառել միևնույն բառերը, տերմինները կամ բառակապակցությունները:
Վերոգրյալը հաշվի առնելով առաջարկում ենք նույն կետում առկա «հոգեբանական օգնություն» հասկացությունը փոխարինել «հոգեբանական ծառայություն» հասկացությամբ:
	Ընդունվել է:
	Տե՛ս Նախագծի խմբագրված տարբերակը:

	9. 
	ՀՀ առողջապահության նախարարություն

20.05.2017 թվական

№  ԼԱ/11.1/6310-17 գրություն
	Դիտողություններ և առաջարկություններ չկան:
	
	

	10. 
	ՀՀ Նախագահի աշխատա​կազմ

24.05.2017 թվական

№  Ղ-1230 գրություն


	Դիտողություններ և առաջարկություններ չկան:
	
	


